
PRIJEDLOG 

Na osnovu člana 23. i 55. Statuta općine Ilijaš-prečišćeni tekst (“Službene novine Kantona
Sarajevo”,  broj:20/09),  i  člana  3.  Odluke  o  stipendiranju  učenika  i  studenata  u  stanju
socijalne potrebe (“Službene novine Kantona Sarajevo”, broj:33/09), Općinsko vijeće Ilijaš,
na svojoj 33.sjednici održanoj 29. avgusta 2015.godine, donijelo je:

ODLUKU
o izmjenama i dopunama Pravilnika o stipendiranju učenika i studenata 

u stanju socijalne potrebe

Član 1.
U Pravilniku  o  stipendiranju  učenika  i  studenata  u  stanju  socijalne  potrebe,  (u  daljem
tekstu: Pravilnik), broj:01/1-02-1541-8/09 od 29.12.2009. godine, broj:01/1-02-261/10 od
16.02.2010.godine  i  broj:  01/1-02-1189-8/10  od  26.08.2010.godine  (“Službene  novine
Kantona Sarajevo”, broj:36/09, 3/10 i 23/10), u članu 2. stav 1. alineja 1. umjesto iznosa
"100,00KM" treba da stoji iznos "120,00 KM".

Član 2.
u članu 3. dodaje se stav koji glasi: "Općinski načelnik može vršiti korekciju donešenog
Plana stipendiranja do 10% u odnosu na ukupan broj planiranih stipendija."

Član 3. 
U članu 6. Pravilnika stav 3. umjesto "31. oktobra", treba da stoji "30. novembra".

Član 4. 
U članu 17. Praviilnika tačka 1. Bodovi po osnovu rezultata u učenju brišu se alineje 5. i  6.
 

Član 5.
Pravilnik o stipendiranju učenika i studenata u stanju socijalne potrebe (“Službene novine
Kantona Sarajevo”, broj:36/09, 3/10 i 23/10) u ostalom dijelu ostaje neizmjenjen. 

Član 6.
Ova  Odluka  stupa  na  snagu  danom  objavljivanja  u  "Službenim  novinama  Kantona
Sarajevo".

                                                                       Predsjedavajući 
Broj: _____________/15                                                        Općinskog vijeća Ilijaš
Ilijaš, 29.09.2015.godine                                                    _____________________
                                                                    Damir Filipović, s.r.



O b r a z l o ž e nj e:

Pravni osnov za donošenje Odluke o izmjenama i dopunama Pravilnika o stipendiranju
učenika i studenata u stanju socijalne potrebe sadržan je članu 23. i 55. Statuta općine
Ilijaš-prečišćeni  tekst  («Službene  novine  Kantona  Sarajevo»,  broj:  20/09).  Članom 23.
Statuta općine Ilijaš  definiše se da općina Ilijaš  u okviru samoupravnog djelokruga, a u
skladu sa zakonom kojim se uređuju pojedine oblasti obavlja naročito poslove osiguranja
uslova za poštivanje i  zaštitu ljudskih prava i osnovnih sloboda u skladu sa ustavom i
osigurava lokalne potrebe stanovništva u oblasti brige o djeci, obrazovanju i odgoju, radu i
zapošljavanju, socijalnoj zaštiti, kulturi, fizičkoj kulturi i sportu, a članom 55. Statuta općine
Ilijaš definiše se da Općinsko vijeće Ilijaš donosi odluke, druge propise i opće akte i daje
njihovo  autentično  tumačenje.  Takođe  članom  3.  Odluke o stipendiranju učenika i
studenata u stanju socijalne potrebe (“Službene novine Kantona Sarajevo”,  broj:33/09)
definisano je da se sredstva,  način i kriteriji stipendiranja učenika i studenata regulišu
Pravilnikom o stipendiranju učenika i studenata u stanju socijalne potrebe. 
Izmjene  i  dopune  Pravilnika  imaju  za  cilj  povećenje  materijalnog  cenzusa  po  članu
porodice  sa  100,00KM  na  120,00KM,  jer  sva  socijalna  davanja  u  Kantonu  Sarajevo
odnose se na porodice čija primanja po članu domaćinstva ne prelaze 120,00KM. Također,
na  osnovu višegodišnjeg  iskustva  poznato  je  da  svake godine veći  broj  kandidata  od
planiranog ispunjavao uslove, tako da se obično dva puta donosio Plan stipendiranja kako
bi  bili  obuhvaćeni  svi  učenici  i  studenti  koji  ispunjavaju  uslove.  Kako bi  se  procedura
dodjele  stipendija  ubrzala  predloženo  je  da  Općinski  načelnik  može  izvršiti  korekciju
donešenog Plana stipendiranja do 10% u odnosu na ukupan broj planiranih stipendija.
Obzirom na činjenice da se posljednih godina Ugovori o stipendiranju zaključuju od 01.01.
tekuće godine, a Javni poziv se objavljuje u mjesecu novembru, predlažemo navedenu
izmjenu kako bi rokovi bili usklađeni sa stvarnim potrebama. Imajući u vidu činjenicu da se
učenici generacije u osnovnim i srednjim školama na području Kantona Sarajevo više ne
biraju, već se imenuju učenici s posebnim prizanjima za odličan uspjeh iz tog razloga se
pristupilo izmjeni člana 17. 

U cilju unapređenja kvaliteta obrazovanja i osiguranja pristupa obrazovanju za svu djecu,
predlažemo da se usvoji prijedlog ove Odluke. 

Predlagač: Općinski načelnik
Obrađivač: Služba za društvene djelatnosti

                                      


